
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
পারসীক গল্প।



 পুরুষ। চেষ্টা করিয়াছিলাম, কিন্তু কাড়িয়া লইতে সমর্থ হই নাই।

 কাজি। (সেই স্ত্রীলোকের প্রতি) কেমন তোমার হস্ত হইতে টাকা কয়েকটী কাড়িয়া লইতে এই ব্যক্তি চেষ্টা করিয়াছিল?

 স্ত্রী। হাঁ করিয়াছিল।

 কাজি। চেষ্টা করিয়াছিল, কিন্তু লইতে পারে নাই?

 স্ত্রী। আপনি আমাকে যাহা দিয়াছেন, তাহা সহজে আমি ছাড়িব কেন? এই নিমিত্ত আমি আপনার নিকট পুনরায় আসিয়াছি।

 কাজি। আমার প্রদত্ত পদার্থ যখন তুমি উহাকে সহজে প্রদান করিতে চাহ না, তখন ঈশ্বর-প্রদত্ত অমূল্য দ্রব্য তুমি অনায়াসেই যে উহাকে প্রদান করিয়াছ, তাহা আমার বোধ হয় না। যে ব্যক্তি আমার আদেশ পাইয়াও, তোমার নিকট হইতে জোর করিয়া টাকা কয়েকটা কাড়িয়া লইতে সমর্থ হইল না, সেই ব্যক্তি সহজেই তোমার নিকট হইতে তোমার সতীত্ব যে অনায়াসেই কাড়িয়া লইতে পারিবে, তাহা কিছুতেই সম্ভবপর নহে। তুমি আমার নিকট মিথ্যা নালিশ উপস্থিত করিয়াছ। আমি তোমাকে সাবধান করিয়া দিতেছি, এরূপ মিথ্যা নালিশ পুনরায় আর যেন শুনিতে না পাই।


 এই বলিয়া কাজি সাহেব টাকা কয়টী সেই স্ত্রীলোকের নিকট হইতে ফিরাইয়া লইয়া সেই পুরুষের হস্তে প্রদান করিলেন। উভয়েই সেই স্থান হইতে প্রস্থান করিল।

